
I SALÓN: 1999
II SALÓN: 2000
III SALÓN: 2001
IV SALÓN: 2002

V SALÓN: 2003
A Asociación Galega de Editores organiza desde o ano 1999 o SALÓN DO LIBRO GALEGO, que neste 2003, celebra a súa 5ª edición.

Neste cinco anos a experiencia non podería ter sido máis positiva. Ao éxito de público e de vendas, que se incrementa ano tras ano –entre un 25% e un 30% na última edición respecto á anterior-, é preciso engadir a consolidación dos SALÓNS  DO LIBRO como un verdadeiro e fructífero espacio de encontro tanto cultural como comercial, onde se dan cita editores, escritores, libreiros, ilustradores, bibliotecarios, profesores, industria gráfica … e público en xeral.


O obxectivo prioritario neste V SALÓN   non pode ser outro que responder as expectativas creadas por todos eles, obrigándonos a dar pasos adiante e a aunar esforzos e iniciativas que convirtan en referencia e cita obrigada este espacio de convivencia arredor do libro.

Aséntanse pois Os Salóns do Libro como un complemento doutros eventos de promoción e venda do libro en Galicia -chámense Feiras do Libro (organizadas pola Federación de Libreiros), ou Feiras do Libro Vello e de Ocasión –concibido como un auténtico escaparate de promoción, difusión e comunicación da producción editorial galega.

Contribúen deste xeito os salóns a dar a coñecer ao gran público a dimensión acadada polo sector editorial galego (número de empresas, número de títulos publicados, axeitamento ás novas tecnoloxías, diversificación da oferta…) que incrementou tanto a cifra de títulos editados en galego, como a facturación respecto a anos anteriores.

Será este un espacio moderno, aberto, dinámico, de novo tipo no que é posible consultar, ver, tocar e follear os libros…un espacio distinto que mostra ao público o fondo vivo integral do Libro Galego.

Desenvolvemos nesta 5ª edición unha imaxe renovada, coa mellora no deseño e na infraestructura na que se desenvolve o SALÓN, materializada a través de:

-Un incremento da superficie útil.

-Un espacio atractivo, adaptado e diferenciado para o público infantil, con zona de xogos, lectura…cun mobiliario especificamente adaptado para os pequenos (cadeiras de colores, moqueta, mesas baixas, etc.)

-Un incremento do mobiliario (expositores, mesas, etc.) cun deseño máis vangardista acorde cos tempos.

-Unha zona destinada exclusivamente á presentación das novidades editoriais.

-Un espacio adecuado para a exposición fotográfica sobre Avilés de Taramancos que haberá en cada un dos Salóns

Esta anovada imaxe compleméntase cun amplo programa de actos lúdicos e culturais que se desenvolverán en cada salón:

Para o público infantil:

-Títeres

-Contacontos

-Concursos de debuxo

-Obradoiros

-O autor/a le o seu texto.

Para o público en xeral:

-Encontros de ilustradores, poetas, narradores, bibliotecarios, fotógrafos.

-Concertos de música folk.

-Sinaturas e presentacións de libros.

-Mesas redondas, coloquios,debates.

-O autor/a le o seu texto.


A Asociación Galega de Editores, como novidade significativa, quere difundir cantas experiencias sexan culturalmente rendibles para o consunto da sociedade a través de dúas canles:


-Coa gravación dun CD recompliatorio no marco do Salón do Libro no que o autor lle poña voz ao seu propio texto.


-Coa realización en directo de programas para as televisións locais (novidades, autores locais …) que acheguen ao espectador ao apaixoante mundo do libro e da cultura en xeral.


Como en anteriores edicións o V Salón do Libro acollerá a visita dos centros de ensino durante as mañás, ampliando a convocatoria nesta edición ao sector universitario (filoloxía, traducción e interpretación, maxisterio ...) con actividades específicas para o mesmo.

OBXECTIVOS FUNDAMENTAIS

O programa 2003 do V Salón do Libro Galego continúa na liña dos seus obxectivos fundamentais:

1-
Consolidar ao longo da primavera-verán, nas principais cidades de Galicia, espacios de encontro arredor do libro galego de carácter tanto cultural coma comercial, establecendo dese xeito unha canle directa entre o libro e a sociedade galegae asentar así un espacio anual de convivencia arredor do libro, de editores, escritores, libreiros, bibliotecarios, ilustradores, industria gráfica... e o público xeral.

2-
Favorecer o acceso do libro galego e do sector industrial que o produce á sociedade, mediante o contacto directo co público que, en moitas ocasións, ten dificultades para acceder á producción editorial galega, e ao conxunto dos fondos editoriais en catálogo. Facendo efectiva e visible a presencia do Libro entre a xente.

3-
Amosar a producción editorial galega no seu conxunto; organizada por temas (narrativa, ocio, poesía, obras de referencia, infantil, xuvenil, fotografía, arte, diccionarios, ilustradas, grandes obras...) sen centrármonos só nas novidades ou nos xéneros máis populares. 

4-
Implicarmos na organización e desenvolvemento dos Salóns ao maior número posible de axentes sociais, institucionais, ou comerciais relacionados co sector (organismos públicos como a Xunta de Galicia, Deputacións, Concellos... entidades de xestión como Cedro, gremios profesionais como a Federación de Editores de España... 

DATOS TÉCNICOS
Un moderna carpa de aproximadamente 450 metros cadrados, dotada de megafonía, zona de prensa, loxística, seguridade, internet, salón de actos, estudio radiofónico,  ... 

Un espacio de aproximadamente 45 metros cadrados destinado a zona infantil, tanto para xogo como para outras actividades, con mobiliario adaptado para os máis pequenos.


Unha zona de exposición dedicada este ano á figura central das letras galegas, Antón Avilés de Taramancos.


Un punto de información e atención aos medios que achegará todos os datos que se requiran para unha maior difusión dos actos.


Un espacio adaptado para a gravación de programas por parte das televisións e emisoras locais, sen prexuízo das que outras canles públicas ou privadas realicen.


Presencia editorial


A maior oferta editorial de libro galego ( aproximadamente 11.800 libros, dos que o 70% son de fondo e un 30% de novidades) en exposición e venda. 
Un espacio destinado aos editores de grandes obras e de novos soportes complementarios da edición en papel.

Ambientación de música cedida pola asociación de editores discográficos galegos, e de proxeccións en vídeo xestionadas pola Asociación de Productores Audiovisuais.

Centos de escritores, ilustradores, xornalistas, profesores e alumnos nunha permanente actividade cultural, dinamizadora e divulgativa. Encontros con xornalistas, visitas escolares, sinaturas de libros, lecturas de fragmentos de obras polos seus autores, contacontos, ilustradores ao vivo, concursos de debuxo, recitais de poesía, mesas redondas, concertos...

EDITORIAIS QUE PARTICIPAN
Integradas na Asociación Galega de Editores:

A NOSA TERRA EDICIÓNS

BAÍA EDICIÓNS

EDICIÓNS DO CUMIO

EDICIÓNS ESPIRAL MAIOR

EDICIÓNS LAIOVENTO

EDICIÓNS LÓSTREGO
EDICIÓNS NIGRA TREA
EDICIÓNS OBRADOIRO-GRUPO SANTILLANA

EDICIÓNS POSITIVAS

EDICIÓNS SÁLVORA

EDICIÓNS XERAIS DE GALICIA

EDICIÓS DO CASTRO

EDITORIAL EVEREST GALICIA

EDITORIAL GALAXIA

EDICIÓNS LINTEO

EDITORIAL TAMBRE-GRUPO EDELVIVES

EDITORIAL TOXOSOUTOS

EDITORIAL TRIS TRAM

FUNDACIÓN PEDRO BARRIÉ DE LA MAZA

HÉRCULES DE EDICIONES

IR INDO EDICIÓNS

KALANDRAKA EDITORA

NOVA GALICIA EDICIÓNS

RODEIRA-GRUPO EDEBÉ

SOTELO BLANCO EDICIÓNS

XUNTANZA EDITORIAL

DATAS E CIDADES
Santiago, 12 ao 16 de marzo (Alameda)

Lugo, 19 ao 23 de marzo (Praza Maior)

Vigo, 9 ao 13 de abril (Praza de Compostela)
Pontevedra, 30 de abril ao 4 de maio (Praza da Ferrería)
A Coruña, 14 ao 18 de maio (Xardíns de Méndez Núñez)

*Ourense, 4 ao 8 de xuño
